
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Коми Республикаса Юралысьлöн, Коми Республикаса Правительстволöн, Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяслöн правовöй актъяслысь да налöн балаяслысь коррупциялы паныд экспертиза нуöдан правилöяс
йылысь

«Коми Республикаса правовöй актъяслысь да налöн балаяслысь коррупциялы паныд экспертиза йылысь» Коми Республикаса Оланпаслöн 8 статьяса 2 юкöн олöмö пöртöм могысь Коми Республикаса Правительство шуис:

1. Вынсьöдны Коми Республикаса Юралысьлöн, Коми Республикаса Правительстволöн, Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяслöн правовöй актъяслысь да налöн балаяслысь коррупциялы паныд экспертиза нуöдан сетöм правилöяссö содтöдын индöм серти.
2. Тайö шуöмыс вынсялö сійöс кырымалан лунсянь. 
Коми Республикаса Юралысь                                            В.Торлопов

Сыктывкар

2009 вося июнь 3 лун

151 №

ВЫНСЬÖДÖМА

Коми Республикаса Правительстволöн

2009 во июнь 3 лунся 151 №-а шуöмöн

(содтöд)

Коми Республикаса Юралысьлöн, Коми Республикаса Правительстволöн, Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяслöн правовöй актъяслысь да налöн балаяслысь коррупциялы паныд экспертиза нуöдан 
ПРАВИЛÖЯС
I. Панас

1. Тайö Правилöясыс индöны Коми Республикаса Юралысьлöн, Коми Республикаса Правительстволöн, Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяслöн правовöй актъяслысь (водзö – правовöй актъяс) да налöн балаяслысь (водзö – балаяс) коррупциялы паныд экспертизалысь медшöр могсö, могъяссö, нуöданногсö.

2. Коррупциялы паныд экспертизалöн медшöр могыс бырöдны (не лэдзны примитны) правовöй нормаяс, кутшöмъяс лöсьöдöны коррупционнöй действиеяс вöчöм вылö подувсö да (либö) позянлунсö.

3.  Коррупциялы паныд экспертизалöн могъяс: тöдмавны да опишитны правовöй актъясын да налöн балаясын коррупционнöй факторъяссö, лöсьöдны татшöм фокторъяссö бырöдöм да чинтöм вылö вöзйöмъяс.
4. Коррупциялы паныд экспертизалöн кывкöртöдъяс серти вöчсьö экспертнöй кывкöртöд, кöні пасйыссьöны коррупциялы условиеяс лöсьöдысь правовöй актлöн да сылöн балалöн став тöдмалöм положениеясыс, правовöй актлысь да сылöн балалысь тэчаса юкöнъяс (юкöдъяс, юрпасъяс, статьяяс, юкöнъяс, пунктъяс, подпунктъяс, абзацъяс) да лöсялана коррупция факторъяс индöмöн. 

Экспертнöй кывкöртöдын вермасны пасйыны, кутшöм омöль лоöмторъясöдз вермасны вайöдны правовöй актын да сылöн балаын тöдмалöм коррупционнöй факторъяссö кольöмыс.
5. Коррупциялы паныд экспертиза нуöдігöн аддзöм положениеясыс, кутшöмъяс оз пырны «Коми Республикаса правовöй актъяслысь да налöн балаяслысь коррупциялы паныд экспертиза йылысь» Коми Республикаса Оланпаслöн 7 статьяöн индöм коррупционнöй факторъясö, но кутшöмъяс вермасны лöсьöдны коррупция петкöдчöмлы условиеяс, индыссьöны экспертнöй кывкöртöдын.
II. Коми Республикаса правовöй актъяслысь да налöн балаяслысь коррупциялы паныд экспертиза нуöдан правилöяс

6. Коррупциялы паныд экспертиза нуöдö Коми Республикаса Юралысьлöн да Коми Республикаса Правительстволöн Администрация (водзö – Администрация):

1) Коми Республикаса Юралысьлöн индöдъяслöн да Коми Республикаса Юралысьлöн тшöктöмъяслöн, Коми Республикаса Правительстволöн шуöмъяслöн да Коми Республикаса Правительстволöн тшöктöмъяслöн балаяс серти (водзö – Коми Республикаса Юралысьлöн, Коми Республикаса Правительстволöн правовöй акт балаяс) – Коми Республикаса Юралысьлöн да Коми Республикаса Правительстволöн Государственно-правовöй веськöдланінöн индöм ногöн юридическöй экспертиза нуöдöм бöрын;
2) Коми Республикаса Юралысьлöн индöдъяс да Коми Республикаса Юралысьлöн тшöктöмъяс, Коми Республикаса Правительстволöн шуöмъяс да Коми Республикаса Правительстволöн тшöктöмъяс серти, кутшöмъясöс примитöма «Коми Республикаса Юралысьлöн, Коми Республикаса Правительстволöн, Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяслöн правовöй актъяслысь да налöн балаяслысь коррупциялы паныд экспертиза нуöдан правилöяс йылысь» Коми Республикаса Правительстволöн 2009 во июнь 3 лунся 151 №-а шуöм (водзö –  Коми Республикаса Правительстволöн 2009 во июнь 3 лунся 151 №-а шуöм) вынсявтöдз да коррупциялы паныд экспертиза нуöдан лун вылö вынаöсь (водзö – Коми Республикаса Юралысьлöн, Коми Республикаса Правительстволöн правовöй актъяс) коррупциялы паныд экспертиза нуöдан план серти, мый вынсьöдöма Администрацияса Юрнуöдысьöн.
7. Коррупциялы паныд экспертиза оз нуöдсьы сэтшöм балаяслы, кутшöмъясöс мöдöдöма Администрацияö водзвыв юридическöй экспертиза нуöдöм вылö.

8. Коми Республикаса Юралысьлöн, Коми Республикаса Правительстволöн правовöй актлысь, Коми Республикаса Юралысьлöн, Коми Республикаса Правительстволöн правовöй акт балалысь коррупциялы паныд экспертизалöн кывкöртöдъяс кузя вöчсьö экспертнöй кывкöртöд, кутшöмöс кырымалö Администрацияса Юрнуöдысь либö сыöн уполномочитöм морт.

9. Коми Республикаса Юралысьлысь, Коми Республикаса Правительстволысь правовöй акт балаяс Коми Республикаса Юралысьлöн да Коми Республикаса Правительстволöн Государственно-правовöй веськöдланінöн (водзö – Государственно-правовöй веськöдланін) индöм балаяслы урчитöм ногöн юридическöй экспертиза нуöдöм бöрын мöдöдöны коррупциялы паныд экспертиза нуöдöм вылö татшöм пöрадок серти:
1) Государственно-правовöй веськöдланінöн сöгласуйтöм Коми Республикаса Юралысьлысь, Коми Республикаса Правительстволысь правовöй акт балаяс – Коми Республикаса Юралысьлöн вежысьлы (могъяс юклöм серти) видлавны да сöгласуйтны найöс мöдöдтöдз;

2) Коми Республикаса Юралысьлысь, Коми Республикаса Правительстволысь правовöй акт балаяс, кутшöмъяс серти эмöсь Государственно-правовöй ввеськöдланінсянь гижöда кывкöртöдъяс, – Государственно-правовöй веськöдланінлöн кывкöртöдын гижöм пасйöдъяс серти лöсялана баласö помöдз лöсьöдöм бöрын Коми Республикаса Юралысьлöн вежысьлы (могъяс юклöм серти) видлавны да сöгласуйтны найöс мöдöдтöдз.

10. Коми Республикаса Юралысьлöн, Коми Республикаса Правительстволöн правовöй акт балаяслысь коррупциялы паныд экспертиза нуöдö Администрация татшöм кадколастö, мый артавсьö коррупциялы паныд экспертиза нуöдöм вылö лöсялана бала воан кадпассянь:
1) концепцияяс, положениеяс, пöрадокъяс, регламентъяс, мероприятиеяс, лыддьöгъяс (реестръяс), планъяс  да с.в. вынсьöдöм (ошкöм) йылысь Коми Республикаса Юралысьлысь, Коми Республикаса Правительстволысь правовöй акт балаяс – дас уджалан лунöн;

2) Коми Республикаса Юралысьлысь, Коми Республикаса Правительстволысь правовöй акт балаяс – вит уджалан лунöн.

11. Кор Коми Республикаса Юралысьлöн, Коми Республикаса Правительстволöн правовöй акт балаын сюрöны коррупциогеннöй нормаяс, сэки индöм баласö экспертнöй кывкöртöдöн мöдöдöны лöсялана бала серти водзмöстчысьлы (водзö – бала серти водзмöстчысь) помöдз лöсьöдöм вылö.

Бала серти водзмöстчысь экспертнöй кывкöртöдын гижöм пасйöдъяс видлалöм бöрын:

1) помöдз лöсьöдö баласö да мöдöдö индöм баласö Администрацияö коррупциялы паныд экспертиза мöдысь нуöдöм вылö – кор экспертнöй кывкöртöдын гижöм пасйöдъясöн сöгласитчöны;

2) экспертнöй кывкöртöд кузя оформитö видзöдласын торъялöмъясöн таблица тайö Правилöяслöн содтöдын индöм форма серти – кор экспертнöй кывкöртöдын гижöм пасйöдъясöн оз  сöгласитчыны.  
12. Коми Республикаса Юралысьлысь, Коми Республикаса Правительстволысь правовöй акт бала экспертнöй кывкöртöдöн мöдöдöны Государственно-правовöй веськöдланінö сы вылын водзö уджалöм могысь Коми Республикаса оланпас, Коми Республикалöн Государственнöй Сöветса шуöм, Коми Республикаса Юралысьлöн индöд да тшöктöм балаяс, сёрнитчöм (артмöдчöм) балаяс, кöні öтиладорсяньыс лоö Коми Республика, Коми Республикаса Юралысьлы видлалöм вылö сетан пöрадок серти, мый вынсьöдöма Коми Республикаса Юралысьлöн 2003 во апрель 10 лунся 80 №-а Индöдöн, Коми Республикаса Правительстволöн регламент серти, мый вынсьöдöма Коми Республикаса Правительствоöн 2002 во май 23 лунся 63 №-а шуöмöн, татшöм пöрадок серти: 
1) коррупциялы паныд экспертиза нуöдöм бöрын – кор Коми Республикаса Юралысьлöн, Коми Республикаса Правительстволöн правовöй акт балаын абуöсь коррупциогеннöй нормаяс;

2) тайö Правилöяслöн 11 пунктса 1 подпункт серти коррупциялы паныд экспертиза мöдысь нуöдöм бöрын;

3) бала серти водзмöстчысьöн экспертнöй кывкöртöд видлалöм да тайö Правилöяслöн 11 пунктса 2 подпункт серти экспертнöй кывкöртöд кузя видзöдласын торъялöмъясöн таблица оформитöм бöрын.

13. Коми Республикаса Юралысьлöн, Коми Республикаса Правительстволöн правовöй актъяслысь коррупциялы паныд экспертиза нуöдсьö коррупциялы паныд экспертиза нуöдан план серти, мый вынсьöдöма Администрацияса Юрнуöдысьöн.

Коррупциялы паныд экспертиза нуöдан кадколастсö, календарнöй воын коррупциялы паныд экспертиза нуöдöм вылö Коми Республикаса Юралысьлысь, Коми Республикаса Правительстволысь правовöй акт лыдсö индö Администрация ас кежысь.

14. Кор Коми Республикаса Юралысьлöн, Коми Республикаса Правительстволöн правовöй актын сюрöны коррупциогеннöй нормаяс, сэки индöм акт кузя экспернöй кывкöртöд мöдöдсьö видлалöм вылö Коми Республикаса олöмö пöртысь власьт лöсялана органö, Коми Республикаса Юралысьöн либö Коми Республикаса Правительствоöн лöсьöдöм государственнöй органö, кодлöн компетенцияö пырöны правовöй регулируйтан лöсялана юкöнын юалöмъясыс.

15. Коми Республикаса олöмö пöртысь власьт орган, Коми Республикаса Юралысьöн либö Коми Республикаса Правительствоöн лöсьöдöм государственнöй орган видлалö наöн урчитöм пöрадок серти тайö Правилöясса 14 пунктын индöм экспертнöй кывкöртöдсö да индöм экспертнöй кывкöртöд воан лунсянь тöлысся кадколастö лöсьöдö:
1) кор экспертнöй кывкöртöдын помшуöмъясöн сöгласитчöны – Коми Республикаса Юралысьлöн, Коми Республикаса Правительстволöн правовöй актлысь лöсялана бала;

2) кор экспертнöй кывкöртöдын помшуöмъясöн оз сöгласитчыны – подула возражение.

16. Тайö Правилöяслöн 15 пунктса 1 подпунктын индöм случайяс дырйи лöсьöдöм Коми Республикаса Юралысьлöн, Коми Республикаса Правительстволöн лöсялана правовöй акт бала дорö сопроводительнöй документъясын индыссьö, мый балаыс пыртсьö экспертнöй кывкöртöд видлалöм бöрын сылысь кадпас да номер индöмöн да тайö экспертнöй кывкöртöдлысь копия содтöмöн.

Тайö пунктын индöм Коми Республикаса Юралысьлöн, Коми Республикаса Правительстволöн правовöй акт балалысь коррупциялы паныд экспертиза нуöдсьö тайö Правилöяслöн корöмъяс серти.
17. Подула возражение, мый дасьтöма тайö Правилöяслöн 15 пунктса 2 подпунктын индöм случайяс дырйи, мöдöдсьö Администрацияö, коді видлалö индöм возражениесö да, оз кö сöгласитчы, мöдöдö экспертнöй кывкöртöд копиясö да подула возражениесö Коми Республикаса Юралысьöс вежысьлы (могъяс юклöм серти) лöсялана порученияс сетöм могысь.

III. Коми Республикаса олöмö пöртысь власьт органъяслöн, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяслöн правовöй актъяслысь да налöн балаяслысь коррупциялы паныд экспертиза нуöдан правилöяс
18. Коррупциялы паныд экспертиза нуöдöны Коми Республикаса олöмö пöртысь власьт органъяс, Коми Республикаса Юралысьöн либö Коми Республикаса Правительствоöн лöсьöдöм Коми Республикаса государственнöй органъяс (водзö – Коми Республикаса государственнöй органъяс):

1) Коми Республикаса государственнöй органъяслöн правовöй актъяс серти, кутшöмъясöс примитöма Коми Республикаса Правительстволöн 2009 во июнь 3 лунся 151 №-а шуöм вынсявтöдз да коррупциялы паныд экспертиза нуöдан лун вылö лоöны вынаöсь, – коррупциялы паныд экспертиза нуöдан план серти, мый вынсьöдö акт примитысь Коми Республикаса государственнöй органöн;
2) Коми Республикаса государственнöй органъяслöн правовöй акт балаяс серти – лöсялана правовöй акт балалöн Коми Республикаса государственнöй органса юрнуöдысьлы кырымавны сеттöдз.

19. Коми Республикаса государственнöй органъяс индöны Коми Республикаса государственнöй органъяслöн правовöй актъяслысь да налöн балаяслысь коррупциялы паныд экспертиза нуöдöм кузя тэчаса юкöдув либö уполномочитöм мортöс, сылысь нуöданногсö да коррупциялы паныд экспертизалысь кывкöртöдъяс видлалан пöрадоксö.
Коми Республикаса Юралысьлöн, 
Коми Республикаса Правительстволöн, 
Коми Республикаса олöмö пöртысь власьт органъяслöн, 
Коми Республикаса Юралысьöн либö 
Коми Республикаса Правительствоöн лöсьöдöм 
Коми Республикаса государственнöй органъяслöн 
правовöй актъяслысь да налöн балаяслысь 
коррупциялы паныд экспертиза нуöдан 
правилöяс дорö
СОДТÖД
БАЛА ДОРÖ ВИДЗÖДЛАСЫН ТОРЪЯЛÖМЪЯС
___________________________________________________

(правовöй акт бала)

_________________________________________________________

(правовöй акт балалöн ним)

_________________ лунся  ______ №-а экспертнöй кывкöртöд видлалöм бöрын

	Д/в №
	Экспертнöй кывкöртöдын бала серти сетöм пасйöдъяс да вöзйöмъяс
	Экспертнöй кывкöртöд, кöні пасйöма подула возражение, экспертнöй кывкöртöдын бала серти сетöм пасйöдъясöн да вöзйöмъясöн абу сöгласитчöм  

	1
	2
	3

	
	
	


Бала серти водзмöстчысь органса юрнуöдысьлöн чин                                    __________ (ним да вич инициалъяс, ов)
